
Uvod
Sport, kao djelatnost od javnog interesa u Bosni i Hercegovini, sa svim svojim naučno do-
kazanim vrijednostima, jedan je od najkorisnijih društvenih alata za društvenu zajednicu. 

Nerijetko se razvijenost neke društvene za-
jednice mjeri po stepenu razvijenosti sporta 
i kulture u toj društvenoj zajednici. Stoga 
su, s pravom,  sport i kultura ogledalo sva-
kog društva. 

Sport u smislu Zakona o sportu TK, obu-
hvata:

• Organizovanje tjelesnih aktivnosti 
djece, omladine i odraslih građana, 
koje se ostvaruju u okviru stručno vo-
đenog tjelesnog vježbanja i sportskog 
treninga;

• Posebno organizovane tjelesne aktiv-
nosti i igre radi dostizanja sportskih 
dostignuća, koja se ostvaruju prema 
utvrđenim takmičarskim pravilima, 
iz oblasti sporta lica sa invaliditetom, 
kvalitetnog sporta i vrhunskog sporta;

• Sportska takmičenja i priredbe;

• Stručne poslove lica koja planiraju, 
organizuju i vode sportske aktivnosti, 
te pripremaju druga lica za učešća na 
sportskim takmičenjima;

• Organizovani školski sport, kao 
sportska aktivnost koja se ostvaruje u 
okviru nastavnih planova i programa 
i vannastavnih aktivnosti predškolskih 
ustanova, osnovnih i srednjih škola i 
visokoškolskih ustanova.

Potreba za izradom ove Strategije proizila-
zi iz činjenice da sport dokazano utiče na 
razvoj cjelokupnog antropološkog prosto-
ra čovjeka. Dokazano razvija motoričke 
sposobnosti, funkcionalne sposobnosti, 
kognitivne sposobnosti, morfološke ka-

rakteristike, te generalno doprinosi boljem 
zdravstvenom statusu čovjeka. Stoga akti-
van pojedinac je zdrav pojedinac, a zdrav 
pojedinac je produktivna osoba sa minimal-
nim troškovima liječenja za državu. Stoga, 
što više ljudi, svih dobnih skupina, u si-
stemu sporta koji su vođeni i trenirani od 
strane školovanih i stručnih ljudi, predstav-
lja vrijednost i interes društvene zajednice.  
Djeca i mladi u sistemu sporta, koji sistem-
ski teže ka ostvarivanju sportskih rezultata, 
dokazano teže ka pravim vrijednostima i 
postaju korisni članovi društvene zajednice.  
Istraživanja pokazuju također, da vrhunski 
sportski rezultat pojedinog sportiste direk-
tno utiče na uključenje djece u sportske 
aktivnosti, koji kasnije također teže sport-
skom rezultatu, a osim toga, sam taj rezul-
tat gradi imidž društva.  Ako imamo takav 
istinski sistem sporta, sa svim njegovim 
vrijednostima, ako mladi teže ka tome po 
uzročno-posljedičnoj vezi, rizici da postanu 
delikventi i problem za društvenu zajedni-
cu su svedeni na minimum. Takav koristan 
član društvene zajednice, kojeg je generi-
sao sport, nerijetko postaje i dobar student, 
vrijedan radnik, doktor, umjetnik, uspješan 
advokat ili profesor, a oni najuporniji i naj-
talentovaniji, postaju vrhunski sportisti koji 
su reprezent, ogledalo i najbolji ambasadori 
naše društvene zajednice. Što je više takvih 
korisnih članova društvene zajednice, bolja 
je i društvena zajednica, a u ovim činjenica-
ma se upravo i ogleda javni interes za oblast 
sporta.

Sport kao jedinstveni pokret, vrlo snažnog 
razvoja, kroz sve svoje aspekte, a posebno 


